
1. ВОВЕД 

 

Овој извештај ги содржи наодите, оценките и препораките на Граѓанската асоцијација МОСТ 

произлезени од спроведувањето на проектот “Домашно набљудување на локалните избори 2013”. 

Претседателот на Собранието на Република Македонија ги распиша локалните избори на 11-ти 

јануари 2013-та година.  

Првиот изборен круг се одржа на 24-ти март, а вториот на 7-ми април. Изборите беа спроведени 

согласно Изборниот законик донесен во 2006-та г., којшто досега е изменет и дополнет во 4 

наврати, еднаш во 2008-ма година1, 2 пати во 2011-та г.2, и еднаш во 2012-та г.3. Изборниот 

законик исто така беше 2 пати променет во текот на изборниот процес4, но овие измени се 

однесуваа само на веќе одржаните локални избори. 

Во Избирачкиот список беа запишани 1.743.403 избирачи5, односно 77.719 избирачи помалку во 

однос на Предвремените парламентарни избори одржани во 2011-та година, со оглед на тоа што 

во текот на 2012-та година беше извршена административна проверка и прочистување на 

Избирачкиот список.  

За првпат на овие локални избори се избираа градоначалници и советници во 81 единица на 

локалната самоуправа, бидејќи од овие избори стапи на сила измената на Законот за 

територијална организација на локалната самоуправа во Република Македонија6, според која 

општините Вранештица, Другово, Зајас и Осломеј се припојуваат кон општина Кичево. 

Градоначалниците се избираат според мнозински изборен модел во два круга, а советниците се 

избираат според пропорционален модел со затворени листи при што резултатите се пресметуваат 

според Донтовата формула.  

Кандидатски листи за градоначалник поднесоа 13 политички партии, 3 коалиции и 28 групи 

избирачи. Кандидатски листи за советници поднесоа 15 политички партии, 2 коалиции и 81 група 

избирачи7. На изборите учествуваа 350 кандидати за градоначалници и 8.528 кандидати за 

советници на 480 советнички листи за 1.347 советнички места8. 

Изборите беа набљудувани од страна на 8.781 домашен набљудувач, од кои Граѓанската 

асоцијација МОСТ имаше акредитирано 4.010 граѓани, 410 странски набљудувачи и 7 странски 

новинарски екипи9.  

 

 

                                                           
1 Сл. весник на РМ бр. 136/08. 
2 Сл. весник на РМ бр. 44/11 и 51/11.    
3 Сл. весник на РМ бр. 142/12 
4 Сл. весник на РМ бр. 31/13 и 34/13 
5 Државна изборна комисија, Информација во врска со заклучување на Избирачкиот список, 
http://sec.mk/index.php?option=com_content&view=article&id=92&Itemid=102 (10.05.2013) 
6 Сл. весник на РМ бр. 55/04, 12/05, 98/08 и 106/08 
7 Државна изборна комисија, Утврден редослед на потврдените листи на кандидати за членови на советите на општините и 
советот на градот Скопје и за градоначалници на општините и градоначалник на градот Скопје, за локални избори 2013, 
http://sec.mk/images/lok2013/utvrden%20redosled.doc (10.05.2013)  
Државна изборна комисија, Утврден редослед на дополнително поднесените и потврдени листи на кандидати за членови 
на советите на општините и советот на градот Скопје и за градоначалници на општините и градоначалник на градот 
Скопје, за локални избори 2013, http://sec.mk/Lokalni2013/tab%20redosled.doc (10.05.2013) 
8 Државна изборна комисија, http://sec.mk/images/lok2013/BrojNaKandidati.pdf (10.05.2013) 
9 Државна изборна комисија, http://sec.mk/index.php?option=com_content&view=article&id=92&Itemid=102 (10.05.2013) 

http://sec.mk/index.php?option=com_content&view=article&id=92&Itemid=102
http://sec.mk/images/lok2013/utvrden%20redosled.doc
http://sec.mk/Lokalni2013/tab%20redosled.doc
http://sec.mk/images/lok2013/BrojNaKandidati.pdf
http://sec.mk/index.php?option=com_content&view=article&id=92&Itemid=102

2. ПРОЕКТОТ “ДОМАШНО НАБЉУДУВАЊЕ НА ЛОКАЛНИТЕ ИЗБОРИ 2013” 

 

Граѓанската асоцијација МОСТ ги набљудуваше локалните избори во рамките на проектот 

“Домашно набљудување на локалните избори 2013”, кој се спроведе како дел од стратешката цел 

на МОСТ да се поттикнат и мобилизираат граѓаните да станат активни учесници во демократијата 

во Македонија на национално и локално ниво.  

Главната цел на проектот беше зголемување на транспарентноста на изборниот процес и 

придонес кон почитување на владеењето на правото преку вклучување на граѓаните во истиот 

како домашни набљудувачи и непартиско набљудување на сите сегменти од изборите.  

Во рамките на проектот беа спроведени следните активности: 

Воспоставување на мрежата за имплементација на проектните активности - За успешно 

спроведување на проектните активности на терен во сите општини во Македонија, активни беа 18 

регионални канцеларии во Куманово, Тетово, Гостивар, Кичево, Струга, Охрид, Битола, Прилеп, 

Кавадарци, Велес, Гевгелија, Струмица, Радовиш, Штип, Кочани, Делчево, Крива Паланка, како и 

една канцеларија во Скопје која ги спроведе проектните активности во општините во градот и 

неговата околина. Во овие канцеларии кои се локални граѓански организации, партнери на МОСТ, 

ангажирани беа 31 координатор и 27 волонтери кои беа задолжени за спроведување на 

активностите на терен.  

 

Редовни брифинзи со регионалните координатори – Со цел да се воспостави канал за 

комуникација во текот на спроведувањето на проектот и размена на информации и искуства 

помеѓу проектниот тим и локалните координатори, беа спроведени три брифинг сесии.  

 

Набљудување на предизборниот период и изборната кампања – Во рамките на периодот 

пред почетокот на изборната кампања и во текот на истата набљудувани беа активностите на 

политичките субјекти за промоција на нивните кандидати и програми. Набљудувачите на МОСТ 

проследија вкупно 271 настан - митинзи, јавни собири и други настани организирани од 

учесниците во изборната кампања. 

Регрутирање, тренинг и распоредување на набљудувачи - За набљудување на изборниот 

процес, МОСТ акредитираше 4.010 граѓани/волонтери. Граѓаните беа повикани преку јавен повик 

да се пријават за набљудувачи. Сите набљудувачи присуствуваа на задолжителна обука која 

беше спроведена во секоја општина. На обуките, формуларите за известување од набљудувањето 

беа објаснети и поделени на набљудувачите. Исто така, набљудувачите го потпишаа и Кодексот 

за набљудување на Граѓанската асоцијација МОСТ кој е подготвен врз основа на два документи 

кои МОСТ ги има потпишано: Загрепската декларација за домашни набљудувачи10 и 

Декларацијата за универзални принципи за непартиско набљудување на изборите од страна на 

граѓански организации11.  

Набљудување на предвременото гласање - спроведено на 23-ти март, односно 6-ти април. Во 

првиот круг беа ангажирани 99 набљудувачи кои ја следеа работата на 157 избирачки одбори 

(ИО) при што беше набљудувано гласањето на 1.756 болни и немоќни лица, додека 16 

набљудувачи го следеа гласањето во 10 казнено-поправни установи. За вториот изборен круг беа 

ангажирани 63 набљудувачи кои ја следеа работата на 117 ИО при што беше набљудувано 

                                                           
10 http://www.osce.org/odihr/elections/16808 (25.06.2013) 
11 
http://www.gndem.org/sites/default/files/declaration/Declaration%20of%20Global%20Principles%20%28as%20of%204.3.12%2
9.pdf (25.06.2013) 

http://www.osce.org/odihr/elections/16808
http://www.gndem.org/sites/default/files/declaration/Declaration%20of%20Global%20Principles%20%28as%20of%204.3.12%29.pdf
http://www.gndem.org/sites/default/files/declaration/Declaration%20of%20Global%20Principles%20%28as%20of%204.3.12%29.pdf

гласањето на 1.117 болни и немоќни лица, додека 10 набљудувачи го следеа гласањето во 7 

казнено-поправни установи. 

Набљудување на изборниот ден – МОСТ го следеше првиот изборен круг на 24-ти март со 

3.313 набљудувачи кои покрија околу 50% од вкупниот број на избирачки места (2.976) во сите 

општини и градот Скопје. Од вкупниот број, 2.936 беа статични набљудувачи, распоредени на 

избирачките места во две смени во текот на изборниот ден. Покрај статичните набљудувачи, беа 

распоредени и 177 мобилни набљудувачи, додека пак 85 набљудувачи ја набљудуваа работата на 

општинските изборни комисии. За вториот изборен круг на 7-ми април беа распоредени вкупно 

1.973 набљудувачи кои покрија 55-60% од избирачките места во општините каде се спроведе 

втор круг и градот Скопје, а беше набљудувано и прегласувањето на првиот круг на едно 

избирачко место во општина Долнени и на три избирачки места во Струмица. Бројот на статични 

набљудувачи изнесуваше 1.765, бројот на мобилни набљудувачи - 90, додека пак работата на 

ОИК ја набљудуваа 45  набљудувачи. За прегласувањето од вториот изборен круг на 21-ви април 

беа ангажирани вкупно 102 набљудувачи, кои беа распоредени на сите избирачки места во кои 

имаше прегласување во општините Ѓорче Петров, Центар и Струга. Од вкупниот број, 91 беа 

статични набљудувачи, 8 мобилни набљудувачи и 3 набљудувачи во ОИК. 

Набљудување на работата на Државната изборна комисија (ДИК) и општинските 

изборни комисии (ОИК) – седниците на Државната изборна комисија и на општинските изборни 

комисии беа предмет на набљудување во текот на целиот процес. Беа набљудувани 20 од 

одржани вкупно 21 седница на ДИК и 156 седници на општинските изборни комисии. Предмет на 

набљудување беше и спроведената обука за целата изборна администрација. Покрај тоа, беше 

набљудуван и процесот на поднесување на приговори и тужби за постапката на гласање, 

сумирање и утврдување на резултатите од гласањето.  

Донатори на проектот и поддршка 

Проектот беше спроведен со поддршка од Швајцарската агенција за развој и соработка, 

Амбасадата на Сојузна Република Германија, Амбасадата на Обединетото Кралство на Велика 

Британија и Северна Ирска, Амбасадата на Кралството Холандија и Амбасадата на Кралството 

Норвешка од Белград.  

Граѓанската асоцијација МОСТ изразува благодарност до сите поддржувачи на нејзините 

активности, посебно до граѓаните кои како волонтери/набљудувачи дадоа свој придонес кон 

транспарентноста и отвореноста на изборниот процес. 

3. ПОЛИТИЧКИ КОНТЕКСТ 

 

Последните локални избори се одржаа во 2009-та година. На овие избори коалицијата на ВМРО-

ДПМНЕ освои 56 градоначалнички и 460 советнички места, коалицијата на СДСМ - 7 

градоначалнички и 282 советнички места, ДУИ освои 15 градоначалнички (1 во рамките на 

коалиција) и 179 советнички места, ДПА – 1 градоначалничко и 52 советнички места. 

Исто така, коалицијата на ВМРО-ДПМНЕ е на власт на национално ниво од 2006-та г., а оттогаш 

победи на два последователни предвремени парламентарни избори, во 2008-ма и 2011-та година. 

На последните претседателски избори во 2009-та г., победи кандидатот на ВМРО-ДПМНЕ, Ѓорге 

Иванов. 

По завршувањето на предвремените парламентарни избори во 2011-та година владата повторно 

беше формирана од страна на ВМРО-ДПМНЕ и ДУИ. Еден од клучните проекти на оваа влада е 

проектот “Скопје 2014” кој предвидува изградба на повеќе згради и споменици во Скопје, 

односно во општина Центар. Еден од аргументите за спроведувањето на овој проект е дека во 

време на финансиска криза градењето ќе ја стимулира економијата, затоа што преку 

градежништвото би се активирале и другите стопански гранки. Изградбата на спомениците 

официјално е во надлежност на општина Центар (во која што до овие избори градоначалникот и 

мнозинството во советот ги имаше ВМРО-ДПМНЕ), а за останатите објекти надлежни се и 

Министерството за култура и Службата за општи и заеднички работи при Владата на РМ. Овој 

проект беше критикуван поради неговата моноетничка природа, со оглед на тоа што најголем дел 

од спомениците претставуваат личности од историјата на македонскиот народ. Исто така, беше 

критикуван од одредени општествени фактори – одредени граѓански организации и опозициски 

партии – поради тоа што, според нив, предизвикува поделба во општеството, претставува 

трошење на огромни финансиски средства и ги влошува односите со Грција во однос на 

прашањето со името на Република Македонија.  

На почетокот на летото во 2012-та година СДСМ започна серија на митинзи низ целата земја, (т.н. 

работно лето) чија цел беше промоција на идните кандидати за претстојните локални избори во 

2013-та г. ВМРО-ДПМНЕ одговори со прес-конференции кои беа окарактеризирани со негативна 

кампања кон противникот. Сето ова придонесе кон создавање на впечаток дека изборната 

кампања е веќе започната, иако изборите се одржуваа дури следната година. 

На изборите им претходеше една од најсериозните политички кризи со кои воопшто се соочила 

Македонија во текот на своето постоење. Имено, во текот на постапката на донесување на 

Буџетот на РМ за 2013-та г. опозицијата поднесе 1.225 амандмани. Според законските одредби, 

пред да биде разгледан на пленарна седница, Буџетот мора да биде разгледан и на седница на 

работните тела кои се надлежни за негово донесување. Поради фактот што на седниците на 

Законодавно-правната комисија и Комисијата за финансирање и буџет не беа дискутирани сите 

1.225 амандмани, пратениците од опозицискиот фронт – “Сојуз за иднината”12 на 24-ти декември 

одлучија да ја блокираат работата на Собранието, односно седницата на која требаше да се гласа 

Буџетот. Во напната и тензична атмосфера тие, заедно со новинарите беа отстранети од 

законодавниот дом. Процедурата за одржување на редот на седниците е регулирана со два акти - 

                                                           
12 Сојузот за иднината го сочинуваа следните парламентарни партии: СДСМ, НСДП, Либералната партија на Македонија, 
Движење за национално единство на Турците во Македонија (ДНЕТ), Партија за целосна еманципација на Ромите, Партија 
за европска иднина (ПЕИ), Српска напредна странка во Македонија (СНСМ) и Демократската партија на Србите во 
Македонија. Во Сојузот учествуваа и неколку вонпарламентарни партии. 

III.15 Во колку случаи процедурата за помош на слепите/неписмените гласачи не беше во согласност со законските одредби? 
 Вкупно гласачи 

1.291* 

III.16 Во колку случаи беше забележана појава на групно/семејно гласање? Вкупен број на случаи 3.235* 

III.16 Во колку случаи беше забележана појава на групно/семејно гласање? Вкупно гласачи 6.063* 

III.17 Во колку случаи беше забележана појава на гласање за друг? Вкупен број на случаи 90* 

III.17 Во колку случаи беше забележана појава на гласање за друг? Вкупно гласачи 144* 

III.18 Во колку случаи едно лице гласаше повеќе пати?  Вкупен број на случаи 23* 

III.18 Во колку случаи едно лице гласаше повеќе пати? Вкупно гласачи 54* 

III.19 Колку пати гласањето беше прекинувано? 88* 

  ДА НЕ 

III.20 Дали гласањето беше прекинато повеќе од 3 часа? 13 0,87% 1.478 99,13% 

III.21 Дали гласањето заврши во 19 часот? 1.465 98,26% 26 1,74% 

III.22 Колку гласачи имаше пред гласачкото место во 19 часот? 293* 

  ДА НЕ 

III.23 Дали на затекнатите гласачи им беше дозволено да гласаат? 290 98,98% 3 1,02% 

III.24 Дали имавте притисок од други лица при извршување на вашата работа како набљудувачи?  11 0,74% 1.480 99,26% 

III.25 Дали избирачкото место беше набљудувано од мобилен тим на МОСТ? 885 59,36% 606 40,64% 

IV.  ПРОЦЕДУРА НА БРОЕЊЕ 
IV.1 Колку членови на ИО беа присутни на броењето? 10.349* 

IV.2 Колку набљудувачи беа присутни на броењето? 8.129* 

  ДА НЕ 

IV.3 Дали беа заведени имињата на сите присутни за време на броењето? 1.386 92,96% 105 7,04% 

IV.4 Дали беше откинат долниот десен агол на неискористените ливчиња пред пребројувањето?  1.450 97,25% 41 2,75% 

IV.5 Дали неискористените гласачки ливчиња беа сместени во посебен плик пред отворањето на гласачката 
кутија?  

1.407 94,37% 84 5,63% 

IV.6 Дали беше запазена процедурата на отворање на гласачката кутија? 1.484 99,53% 7 0,47% 

IV.7 Дали при пребројувањето се појави ливче со број од друго гласачко место? 34 2,28% 1.457 97,72% 

IV.8 Дали беше запазена процедурата на броење на гласовите? 1.477 99,06% 14 0,94% 

IV.9 Колку забелешки имаше? 505* 

IV.10 Колку забелешки беа прифатени и запишани во записникот? 411* 

IV.11 Колку членови на ИО го потпишаа записникот? 6.397* 

  ДА НЕ 

IV.13 Дали беше запазена процедурата на пакување на изборниот материјал пред неговото транспортирање? 1.482 99,40% 9 0,60% 

IV.14 Дали присуствувавте на транспортирањето на изборниот материјал до ОИК?  306 20,52% 1.185 79,48% 

[Type a quote from the document or the summary of an 

interesting point. You can position the text box anywhere in 

the document. Use the Drawing Tools tab to change the 

formatting of the pull quote text box.] 

